
NvK an Äbtissin und Konvent des Klosters Sonnenburg. Auf Bitten des Hz. habe er die dem 

Kloster zur Einführung der Reform und zur Beachtung der Klausurgebote gesetzten Fristen mehrfach 

verlängert. Auf dessen erneute Bitte hin verlängert er die Frist nun bis zum 15. August. 

Kopie (gleichzeitig): Innsbruck, TLA, Cod. 2336 p. 98.

Erw.: Jäger, Regesten II 154; Jäger, Streit I 70; Hallauer, Visitation des NvK 108f.; Baum, Nikolaus Cusanus in 

Tirol 173.

Wir haben vormals zwai gepot wider di gaistlichen personen unsers bistumbs ver-
chunden lazzen: der ain ruft reformirung an zuhebenn von anvangs dez monadcz 
Septembris1), daz ander in gang in der frawenn kloster und der selbenn klosterfrawen 
ausgang, der penen verpet dan auszgenomen, wie in dem rechten und in dem selben 
unserem gepot geseczt ist.2) Unnd darauf ain zeit als gotzleichnamß (8. Juni) gegeben, 5

wie dy penen dez selben andern gepocz, das da sagt von außgang der klosterfrawen, 
wir vonn wegerung wegen dez durchleuchtigsten fursten, heren Sigmunden, herzog zu 
Osterreich, als vil ew di abtessin unnd convent zu Sunnburg die antreffent, uncz auf 
sannd Margretentag nachstkommend (13. Juli) an gestelt habenn.3) 

Vnd alz wir nu von Regennspurg wider, der benanten durchleuchtig her der herzog 10

sein rat zu uns schicket4), begerend, daz die zeit sannd Margretentag noch bis auf 
benantenn tag von guter sachenn wegenn verlengert wurd, habenn wir dez selbenn 
herren des herzog guten willenn zu guter reformirung unnd daz er auf solich ennde 
die verlenggrunng wegert hat, gepruft unnd hofenn, daz er ew die abtessin unnd 
covent weysenn werde, das ir die ding, darzu ir nach ordnung des rechten und wechen- 15

nung ewr regel Sant Benediten gepund seit, williklichenn tut unnd darumb wir die zeit 
Sannd Margretenn tag uncz auf unser frawentag ascensionis (15. August) schiristkunftig 
in kraft dicz brieffs verlengern und di pen dez wenanten andren gepocz, daz da laut 
von ingang unnd ausgang in die frawenkloster, angestelt habenn. Doch daz ander 
artikel dez selbenn gepocz pey kreftenn peleibenn sullen. 20

Gebenn in under stat Brixen under unser insigel. (Datum.)

2 monadcz: em. aus montagz.

1) S.o. Nr. 2531.
2) S.o. Nr. 2535.
3) S.o. Nr. 2630.
4) S.u. Nr. 2701.

